
				এই পাতাটির মুদ্রণ সংশোধন করা প্রয়োজন। 
বেচা প্রভৃতি হয় নি— অতএব আমারই জিৎ রইল। (পৌষ ১৩২৫]
তোমার ভানুদাদা
8
৩ জানুয়ারি ১৯১৯
હૈં
{ শাস্তিনিকেতন} কল্যাণীয়াসু
নাঃ, তোমার সঙ্গে পারলুমনা— হার মানলুম। তুমি যে ইস্কুলে যেতে যেতে একেবারে রাস্তার মাঝখানে গাড়ি সুদ্ধ, একগাড়ি মেয়ে সুদ্ধ, তোমাদের মোটা দিদিমণি সুদ্ধ একবারে উল্টে কাৎ হয়ে পড়বে, এত বড় ভয়ঙ্কর মজা করবে এ কি করে জানব বল? তার পরে আর এক ভদ্রলোককে বেচারার এক্কা গাড়ি থেকে নামিয়ে তার গাড়িতে চড়ে বসবে, এত মজাতেও সস্তুষ্ট নও, আবার এক পাটি জুতো রাস্তার মাঝখানে ফেলে
তারো উপরে আবার ইস্কুলে পৌঁছে কান্না— কি মজা! যদি সেই জুতোশিকারী বেচারা ভদ্রলোকটি কাদত তাহলেও বুঝতুম— কিন্তু তুমি! বিনা
জুতো খুঁজিয়ে নিয়ে— তার পরে কি না কাল্লা! একেই না বলে লঙ্কাকাগুর পরেও আবার উত্তর কাণ্ড । তুমি লিখেছ আমিও যদি তোমাদের গাড়ির মধ্যে থাকতুম, আর হাত পা মাথা বুদ্ধি সুদ্ধি সমস্ত একেবার উল্টে পাল্টে যেত তাহলে তোমাদের মতই বাবারে মলুমরে করে চিৎকার করতুম এ কথা আমি কিছুতেই স্বীকার করবনা— নিশ্চয়ই পা দুটো

